
“Hơtai-hơtiàn buơl guhã juơi sơnư̆ng kơ-ù. Păng-tui bĕ
Yàng Pô Lơngì, sơ̆ng kŭng păng-tui Kơu rơi. Lăm sàng 
Ama Kơu hũ lô anih dò; yah 'buh iơŭ yơu nư̆n, kơđa 
hơgĕ Kơu đờm sơ̆ng buơl guhã, Kơu nau tô rơc̆ăng tơ 
buơl guhã sa anih?”



“Tu ̆ Kơu nau sơ̆ng hũ rơc̆ăng anih tơ buơl guhã, nư̆n 
Kơu rơŭ gài wơ̆ ba buơl guhã nau sơ̆ng Kơu, tô Kơu dò
anih lơi, buơl guhã kŭng dò anih nư̆n.”



Dơlhă la Jăng, sa aràng mơnih adơi-ai sơn̆g buơl 
adơi-ai, mơnih hũ pơ-ơnah găm sơ̆ng buơl adơi-ai 
mư̆ng pơnuaĭ pơđì-pơđoa gleh-glăr, mư̆ng 

Lơgăr Lơngì, sơ̆ng mư̆ng 
pơnuaĭ kŏng ă-ư̆n lăm 

    Yàng 
    Jêsu. 



Tu ̆ nư̆n, dơlhă dò lăm sa aguăn 
ia-tơsì angăn la Patmôs, kơyoa hũ
pơto-akhàn pơnuaĭ Yàng Pô Lơngì

sơ̆ng ngă grơh 
mư̆ng Yàng Jêsu. 



Lăm tơk mư, dơlhă hũ dò lăm 
Bơngă Sơc̆ih-Sri, sơ̆ng dih, tơ ngŏ
lơngì hũ sa boh sơbàn, tơ ngŏ
sơbàn hũ sa Pô dò guh. 



Bloh nư̆n dơlhă mơhư̆ abih tơgrơ̆ jơi-phơ̆n hũ
c̆rơ̆ng-tơbiă tơ ngŏ lơngì, tơ ala lơ̆n, gah dơrlăm 
lơ̆n, lăm ia-tơsì, sơ̆ng abih tơgrơ̆
jơi-phơ̆n lăm du anih nư̆n sơgơŭ
đờm lài: “Lơkơu Pô dò guh tơ ngŏ
sơbàn sơ̆ng Abo Anà, Hũ
mơyòm-pơglòng, 
prŏng-màng, 
màng-kơc̆rà
sơ̆ng 
gơnuăr-pràn 
tơ̆l truh rài 
pơdò rài!”



Dơlhă kŭng 'buh plơi-prŏng sơc̆ih-sri la Jerusalem 
bơrhơu, mư̆ng anih Yàng Pô Lơngì tơ ngŏ lơngì bloh 
trŭn, rơc̆ăng lờih yơu mơnih sơdiŭ bơrhơu pơrpa khiăng 
srơh pơmơkrư rùp tơ pơsàng drơi. Dơlhă mơhư̆ sa săp 
prŏng mư̆ng anih sơbàn đờm lài: “Dih, 
sàng Yàng 
Pô Lơngì dò
tơkrah jơi anà
mơnih! Pô rơŭ dò
sơ̆ng buơl guñu, 
sơ̆ng buơl guñu rơŭ
ngă buơl làng Pô, 
rùp-phŭn Yàng 
Pô Lơngì rơŭ dò
sơ̆ng buơl guñu.”



Tŭ nư̆n mơnih gơdrưh pơto tơ dơlhă 'buh kròng-ia 
pơnuaĭ hơdiŭ, sơrdah yơu krơh, tơbiă mư̆ng sơbàn 
Yàng Pô Lơngì sơ̆ng sơbàn Abo Anà, đuaĭ găn 
tơkrah jơlàn-rơya plơi-prŏng. 



Plơi-prŏng 'buh c̆àng ia-hơrơi halài ia-blàn pơsàng 
sơrdah, kơyoa pơnuaĭ màng-kơc̆rà Yàng Pô Lơngì
pơsàng sơrdah plơi-prŏng, sơ̆ng Abo Anà la 
apui đèng plơi-prŏng. 



Abih tơgrơ̆ mơnih sơŭ-sơnoh, 
mơnih ngă pơnuaĭ sơŭ-ngkòr, 
mơnih đờm lơ̆r, 'buh hũ tơma 
lăm plơi-prŏng. Bloh mĭn du 
mơnih hũ mơta wă lăm 
'bồn bơ-àr pơnuaĭ
hơdiŭ Abo Anà nư̆n 
ka hũ tơma.



“Po ̂ rơŭ uă goh abih ia-mơta klàh mư̆ng 
mơta buơl guñu. Rơŭ 'buh hũ pơnuaĭ
mơtai, kŭng 'buh hũ pơnuaĭ hia-c̆ŏ, 
să-joa wờl lồk, halài pơđì-pơđoa tra; 
kơyoa tơgrơ̆ pơnuaĭ c̆ơmrừp 
hũ lơhiă abih bơjơ.”



Rơŭ 'buh dò pơnuaĭ alĕ-aluah tra, bloh sơbàn Yàng Pô
Lơngì sơ̆ng sơbàn Abo Anà rơŭ dò lăm plơi-prŏng, sơ̆ng 
tơgrơ̆ mơnih hơlŭn-hơlă Pô rơŭ duh-bruă Pô. 
Buơl guñu rơŭ hũ
'buh 'bò mơta Pô, 
sơ̆ng angăn Pô
rơŭ dò tơ ngŏ
thơ̆i buơl guñu. 



Dơlhă 'buh du mơnih mơtai, prŏng kŭng yơu tìt, dò dơ̆ng 
tơ anaŭ sơbàn, sơ̆ng du bơ-àr hũ pơh tơbiă. Sa blah 
bơ-àr pơkơ̆n la bơ-àr pơnuaĭ hơdiŭ kŭng hũ pơh tơbiă. 
Tơgrơ̆ mơnih mơtai hũ kŏng c̆ahrơña tui yơu 
bruă buơl guñu ngă, yơu hũ wă lăm 
tơgrơ̆ bơ-àr nư̆n. Mơnih lơi 
'buh hũ mơta wă lăm 
bơ-àr pơnuaĭ hơdiŭ
nư̆n kŏng prah trŭn 
lăm rơhồng-apui.



Bơngă Sơc̆ih-Sri sơ̆ng Sơdiŭ Bơrhơu sơgơŭ đờm: “Yòng 
truh bĕ!” Mơnih lơi mơhư̆ kŭng đờm bĕ: “Yòng truh bĕ!” 

Aràng sơi mơhau, truh bĕ! Mơnih lơi khiăng, truh bĕ
đo ̂̀-mă ia pơnuaĭ hơdiŭ hũ brơi soh bloh 

'buh păl c̆iŭ priă.



60 60

Kơyoa Yàng Pô Lơngì anĭt-rơnăm 
dun-ya, tơ̆l truh hũ brơi Anà Sa Pô, tô

aràng sơi păng-tui Anà nư̆n 'buh 
kơđòng roh-rui mơtai lơhiă, bloh 

hũ pơnuaĭ hơdiŭ
rài pơdò rài. 



Rôma 3:23
Kơyoa abih tơgrơ̆ mơnih hũ ngă glài-sơnoh, lơhiă thĭt 

pơnuaĭ màng-kơc̆rà Yàng Pô Lơngì. 

Rôma 6:23
Kơyoa priă-blàn bloh glài-sơnoh c̆iŭ tơ aràng, la pơnuaĭ

mơtai; bloh pơnuaĭ brơi-soh mư̆ng Yàng Pô Lơngì la pơnuaĭ
hơdiŭ rài pơdò rài lăm Yàng Jêsu Krist, Yàng buơl gudrơi.

Hebrơ 9:27
Tui yơu hũ ngă-nìn tơ jơi anà mơnih păl mơtai sa amăng, 

bloh nư̆n kŏng c̆ahrơña. 



Ephêsô 2:8,9
Nư̆n la gơnừm tơ pơnuaĭ anĭt-brơi-soh, kơyoa pơnuaĭ

păng-tui, bloh buơl adơi-ai hũ dŏng-pơklàh, pơnuaĭ nư̆n 
'buh iơŭ truh mư̆ng buơl adơi-ai, bloh la sa pơnuaĭ brơi-soh 

mư̆ng Yàng Pô Lơngì, kŭng 'buh iơŭ kơyoa bruă buơl 
adơi-ai ngă, tô 'buh aràng sơi hũ rơgơi 

yeh-drơi pơglòng-rùp. 

Rôma 10:9,10
Yơu nư̆n, yah kàng adơi-ai akhàn-tơbiă Yàng Jêsu la Yàng, 

sơ̆ng hơtai-hơtiàn adơi-ai păng-tui lài Yàng Pô Lơngì hũ
ngă tơ Pô mư̆ng pơnuaĭ mơtai hơdiŭ wơ̆, nư̆n adơi-ai rơŭ hũ

dŏng-pơklàh. Kơyoa aràng sơi păng-tui lăm hơtai-hơtiàn 
nư̆n hũ angăn la rĭng-tơpă, sơ̆ng kơyoa kàng đờm ngă grơh 

bloh hũ pơnuaĭ dŏng-pơklàh. 



Jăng 3:16,17
Kơyoa Yàng Pô Lơngì anĭt-rơnăm dun-ya, tơ̆l truh hũ brơi 
Anà Sa Pô, tô aràng sơi păng-tui Anà nư̆n 'buh kơđòng 
roh-rui mơtai lơhiă, bloh hũ pơnuaĭ hơdiŭ rài pơdò rài. 

Kơyoa Yàng Pô Lơngì hũ pơđăr Anà Pô truh dun-ya, 'buh 
iơŭ tô c̆ahrơña dun-ya, bloh tô dun-ya gơnừm tơ Anà

nư̆n bloh hũ dŏng-pơklàh. 

I Jăng 5:11-13
Ni la pơnuaĭ ngă grơh: Yàng Pô Lơngì hũ brơi pơnuaĭ hơdiŭ

rài pơdò rài tơ buơl gudrơi, sơ̆ng pơnuaĭ hơdiŭ ni dò lăm 
Anà Pô. Aràng sơi hũ Pô Yàng Anà nư̆n hũ pơnuaĭ hơdiŭ; 
aràng sơi 'buh hũ Anà Yàng Pô Lơngì nư̆n 'buh hũ pơnuaĭ
hơdiŭ. Dơlhă wă du pơnuaĭ ni tơ buơl adơi-ai, la du mơnih 
păng-tui lăm angăn Anà Yàng Pô Lơngì, tô buơl adơi-ai 

thơu lài buơl adơi-ai hũ pơnuaĭ hơdiŭ rài pơdò rài.



Jăng 14; 2 Kôrintô 5; 
Bơ-àr Pơh Tơbiă Brơi Thơu. 4, 21, 22

